ՆԱԽԱԳԻԾ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ 
Ո Ր Ո Շ ՈՒ Մ
«......» «........................» 2016 թվականի N ...... –Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ
ԱՊՐԻԼԻ 29-Ի N 474-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը ո ր ո շ ու մ  է.

1. Հայաստանի Հանրապետության կառավարության 2010 թվականի ապրիլի 29-ի «Պետական գույքի կառավարումը համակարգելու մասին» N 474-Ն որոշման մեջ կատարել հետևյալ փոփոխությունները և լրացումները՝

1) որոշման 1-ին կետի 1-ին ենթակետը շարադրել հետևյալ խմբագրությամբ՝

     «1)  պետական գույքի կառավարման նպատակների իրականացման, ընթացիկ փուլի առաջնահերթությունների, նախապատվությունների և սահմանափակումների կիրառման նպատակով Հայաստանի Հանրապետության կառավարության 2015 թվականի ապրիլի 16-ի N 411-Ն որոշմամբ սահմանված Պետական գույքի կառավարման 2015-2017 թվականների ծրագրի, ինչպես նաև հաջորդող յուրաքանչյուր եռամյա ծրագրի գործողության ժամկետի ավարտից երեք ամիս առաջ, Հայաստանի Հանրապետության կառավարության քննարկմանը ներկայացնել պետական գույքի կառավարման եռամյա ծրագիր, որը պետական գույքի կառավարման նպատակների իրագործմանն ուղղված տվյալ ժամանակահատվածի կտրվածքով իրականացվող միջոցառումների և գործարքների, զարգացման առաջնահերթությունների ու սահմանափակումների նկարագրությունը սահմանող՝ Հայաստանի Հանրապետության կառավարության կողմից հաստատվող միջոցառումների համակարգ է.», 

2) որոշման 1-ին կետի 2-րդ ենթակետում «ներկայացնել» բառից հետո լրացնել «նախորդ տարում գործող» բառերը,

3) 2-րդ կետը շարադրել հետևյալ խմբագրությամբ՝

«2. Սահմանել, որ Հայաստանի Հանրապետության կառավարության կողմից հաստատվող սույն որոշման 1-ին կետում նշված Պետական գույքի կառավարման եռամյա ծրագիրը պետք է բովանդակի`

1) «Պետական գույքի կառավարման մասին» Հայաստանի Հանրապետության օրենքի 18-րդ հոդվածի պահանջները,

2) պետական սեփականություն հանդիսացող գույքի ցանկը, որոնց նկատմամբ տվյալ ծրագրի շրջանակներում նախատեսվում է իրականացնել որոշակի միջոցառումներ և կնքել գործարքներ՝ ըստ տարիների:»,

4) որոշման 3-րդ կետում «կառավարման» բառից հետո լրացնել «եռամյա» բառերը,

5) որոշման 6-րդ կետում «24-րդ հոդվածի» բառերից հետո լրացնել «1.1. մասի, ինչպես նաև հինգ հարյուր միլիոն և ավելի դրամ արժեքով ակտիվներ ունեցող այն առևտրային կազմակերպություններում, որոնք երեք տարիների ընթացքում աշխատել են վնասով» բառերը,

6) որոշման 7-րդ կետը շարադրել հետևյալ խմբագրությամբ՝

«7. Սահմանել, որ սույն որոշման 6-րդ կետի համաձայն ստեղծվող տնօրենների խորհրդի կազմում ընդգրկվում են տվյալ պետական կառավարման մարմնի, Հայաստանի Հանրապետության ֆինանսների նախարարության և Հայաստանի Հանրապետության կառավարությանն առընթեր պետական գույքի կառավարման վարչության, ինչպես նաև տվյալ ոլորտի մասնավոր հատվածը ներկայացնող ընկերության (կազմակերպության) և ակադեմիական (գիտական) որևէ հաստատության ներկայացուցիչներ, իսկ խորհրդի նախագահն ընտրվում է խորհրդի անդամների կողմից՝ «Բաժնետիրական ընկերությունների մասին» Հայաստանի Հանրապետության օրենքով սահմանված կարգով: Ընդ որում պետական մարմինների ներկայացուցիչները ներկայացնում են խորհրդի նախագահի նախապես համաձայնեցված մեկ միասնական թեկնածու: Խորհրդի նախագահ չեն կարող ընտրվել «Հանրային ծառայության մասին» Հայաստանի Հանրապետության օրենքի 5-րդ հոդվածի 1-ին մասի 15-րդ կետով սահմանված բարձրաստիճան պաշտոնատար անձինք:»,

7) որոշման 8-րդ կետում «եռամսյա ժամկետում» բառերը փոխարինել «յուրաքանչյուր եռամյա ծրագրի վերջին տարվա մինչև հուլիսի 31-ը» բառերով, իսկ «և սույն որոշման 6-րդ կետում նշված կազմակերպությունների» բառերը հանել,
8) որոշման 12-րդ կետը շարադրել հետևյալ խմբագրությամբ՝

«12. Սահմանել, որ յուրաքանչյուր եռամսյակին հաջորդող ամսվա մինչև 10-ը պետական կառավարման մարմինները Հայաստանի Հանրապետության կառավարությանն առընթեր պետական գույքի կառավարման վարչություն են ներկայացնում իրենց կողմից լուծարվող, ինչպես նաև լուծարման գործընթաց մտած նոր պետական մասնակցությամբ առևտրային կազմակերպությունների և պետական ոչ առևտրային կազմակերպությունների (այսուհետ՝ Կազմակերպություն) լուծարման ընթացքի և այդ գործընթացում առկա խնդիրների մասին տեղեկատվություն:»:
9) որոշման 13-րդ կետը շարադրել հետևյալ խմբագրությամբ՝

«13. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշման 12-րդ կետում նշված տեղեկատվությունը ստանալուց հետո ուսումնասիրել Կազմակերպությունների լուծարման գործընթացը, անհրաժեշտության դեպքում՝ տրամադրել համապատասխան խորհրդատվություն, իսկ ուսումնասիրման արդյունքները մինչև հաշվետու տարվան հաջորդող տարվա հունվարի 20-ը ներկայացնել  Հայաստանի Հանրապետության կառավարության աշխատակազմ:»:

          10) որոշումը լրացնել հետևյալ բովանդակությամբ նոր՝ 14.1. կետով՝

«14.1. Հայաստանի Հանրապետության կառավարությանն առընթեր պետական գույքի կառավարման վարչության պետին՝ եռամյա ծրագրի կատարման մասին յուրաքնչյուր տարվա հաշվետվությունը Հայաստանի Հանրապետության կառավարության կողմից ընդունվելուց հետո, մինչև ընթացիկ տարվա դեկտեմբերի 30-ը, ելնելով կազմակերպությունների ֆինանսատնտեսական վիճակից, եռամյա ծրագրի հաշվետու տարվա և կազմակերպությունների զարգացման ծրագրերի կատարման արդյունքներից՝ համապատասխան կազմակերպության և պետական կառավարման լիազոր մարմնի ղեկավարի հետ քննարկման արդյունքում՝ համապատասխան պետական կառավարման լիազոր մարմնի հետ համաձայնեցնելուց հետո, Հայաստանի Հանրապետության  օրենսդրությամբ սահմանված կարգով Հայաստանի Հանրապետության կառավարության քննարկմանը ներկայացնել տվյալ կազմակերպության՝ բաժնետոմսերով հավաստված իրավունքները հավատարմագրային կառավարման, կոնցեսիոն պայմանագրով կառավարման հանձնելու, վերակազմակերպման կամ կազմակերպության լուծարման մասին համապատասխան Հայաստանի Հանրապետության կառավարության որոշման նախագիծ, ինչպես նաև մասնավորեցման ծրագրերում ընդգրկելու մասին Հայաստանի Հանրապետության օրենքի նախագիծ:
2. Պետական կառավարման մարմինների ղեկավարներին՝ սույն որոշումն ուժի մեջ մտնելուց հետո մեկամսյա ժամկետում Հայաստանի Հանրապետության կառավարությանն առընթեր պետական գույքի կառավարման վարչություն ներկայացնել իրենց կողմից լուծարվող Կազմակերպությունների մասին տվյալներ:
3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

Հ Ի Մ Ն Ա Վ Ո Ր ՈՒ Մ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԱՊՐԻԼԻ 29-Ի N 474-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	1.
	Անհրաժեշտությունը

	
	«Հայաստանի Հանրապետության կառավարության 2010 թվականի ապրիլի 29-ի N 474-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է ՀՀ կառավարության 2016 թվականի հունվարի 14-ի «Հայաստանի Հանրապետության կառավարության 2016 թվականի գործունեության միջոցառումների ծրագիրը և գերակա խնդիրները հաստատելու մասին» N 131-Ն որոշմամբ հաստատված N 1 հավելվածի 27-րդ կետի կատարմամբ, ինչպես նաև պետական մասնակցությամբ առևտրային կազմակերպությունների գործունեության արդյունավետության բարձրացման անհրաժեշտությամբ:

	2.
	 Ընթացիկ իրավիճակը և խնդիրները

	
	«Հայաստանի Հանրապետության կառավարության 2010 թվականի ապրիլի 29-ի N 474-Ն որոշմամբ համակարգվում են պետական գույքի կառավարման կատարելագործման մի շարք հարցեր:

1.  Որոշման ընդունումից հետո պետական գույքի կառավարման 2011-2013 թվականների ծրագրի փոխարեն հաստատվել է 2015-2017 թվականների ծրագիրը (ՀՀ կառավարության 16.04.2015թ.  N 411-Ն որոշմամբ): Այդ նպատակով նախատեսվում է որոշման 1-ին կետի 1-ին ենթակետը ներկայացնել նոր խմբագրությամբ, ինչպես նաև որոշման 2-րդ կետում «2011-2013 թվականների» բառերը փոխարինել «եռամյա» բառերով: Այս հանգամանքից ելնելով լրացումներ են կատարվել նաև՝

1) որոշման 1-ին կետի 2-րդ ենթակետում և որոշման 3-րդ կետում: 

2) 2-րդ կետը ներկայացվել է նոր խմբագրությաբ «Պետական գույքի կառավարման մասին» ՀՀ օրենքի 18-րդ հոդվածի համապատասխանեցնելու նպատակով:
Վերոնշյալ փոփփոխությունները պայմանավորված են այն  հանգամանքով, որ ՀՀ կառավարության 2010 թվականի ապրիլի 29-ի N 474-Ն որոշմամբ սահմանված գործընթացը նախատեսված էր իրականացնել պետական գույքի կառավարման միայն 2011-2013 թվականների ծրագրի շրջանակներում: Ներկայացված նախագծով առաջարկվում է մշակել և ՀՀ կառավարության կողմից ընդունել պետական գույքի կառավարման շարունակական եռամյա ծրագիրը, այլ կերպ հաջորդող յուրաքանչյուր եռամյա ծրագրի համար՝ ծրագրի գործողության ավարտից հետո ներկայացվի նոր ծրագիր: 

2. Հաշվի առնելով, որ առկա են գործունեություն չծավալող կազմակերպություններ, որոնց ակտիվների հաշվեկշռային արժեքը գերազանցում է մեկ միլիարդ դրամը և դրանք օրենքով համարվում են խոշոր կազմակերպություն՝ նախատեսվում է տնօրենների խորհուրդ ստեղծելու պայմանը տարածել այն կազմակերպությունների վրա, որոնց հաշվետու տարվա գործունեությունից հասույթը գերազանցում է մեկ միլիարդ դրամը, ինչպես նաև հինգ հարյուր միլիոն ակտիվներ ունեցող այն առևտրային կազմակերպություններում, որոնք երեք տարիների ընթացքում աշխատել են վնասով, այսպիսով որոշման 6-րդ կետում «24-րդ հոդվածի» բառերից հետո ավելացել  «1.1 մասի, ինչպես նաև հինգ հարյուր միլիոն ակտիվներ ունեցող այն առևտրային կազմակերպություններում, որոնք երեք տարիների ընթացքում աշխատել են վնասով » բառերը:

3. Համաձայն «Բաժնետիրական ընկերությունների մասին» ՀՀ օրենքի 86-րդ հոդվածի՝ խորհրդի նախագահին ընտրում են խորհրդի անդամները, խորհրդի անդամների կազմից`  իրենց ընդհանուր թվի ձայների մեծամասնությամբ, եթե կանոնադրությամբ այլ բան նախատեսված չէ: Հետևաբար որոշման 7-րդ կետը ներկայացվել է նոր խմբագրությամբ, հաշվի առնելով նաև Բարձրաստիճան պաշտոնատար անձանց էթիկայի հանձնաժողովի կողմից ներկայացված «Բարձրաստիճան պաշտոնատար անձի այլ գործունեության սահմանափակումները» թեմայով ուսումնասիրության արդյունքները: Նախագծի տվյալ կետում լրացվել է դրույթ, կազմակերպություններում բացառելով խորհրդի նախագահի պաշտոնում՝ մարմնի ղեկավարին կամ նրա տեղակալին ընտրելու հանգամանքը:

4. Որոշման 8-րդ կետը խմբագրվել է, նախատեսվել է, որ պետական կառավարման մարմինները պետական մասնակցության պահպանման հիմնավորվածությունը ՀՀ ԿԱ պետական գույքի կառավարման վարչություն են ներկայացնելու յուրաքանչյուր եռամյա ծրագրի վերջին տարվա մինչև դեկտեմբերի 31-ը: Մեր առաջարկությամբ նախատեսվում է ապահովել (ՀՀ կառավարության 16.04.2015թ.  N 411-Ն որոշման) պետական գույքի կառավարման ծրագրի գործողության ավարտից հետո նոր ծրագրի համար անհրաժեշտ տեղեկատվության ստացումը: Այդպիսի տեղսկատվության տրամադրման ժամանակացույց նախատեսված չէ գործող՝ պետական գույքի կառավարման եռամյա ծրագրով, ինչպես նաև «Պետական գույքի կառավարման մասին» ՀՀ օրենքի 8-րդ գլխով: 
5. Որոշման 12-րդ և 13-րդ կետերը ներկայացվեն են նոր խմբագրությամբ՝ հաշվի առնելով Կազմակերպությունների  լուծարման ընթացքի և այդ գործընթացում առկա խնդիրների մասին տեղեկատվություն ուսումնասրության և համապատասխան խորհրդատվության տրամադրելու անհրաժեշտությունը:

 6. Որոշումը լրացվել է նոր կետով, հաշվի առնելով այն հանգամանքը, որ պետական մասնակցությամբ առևտրային կազմակերպությունների  ֆինանսատնտեսական վիճակի դիտարկումների արդյունքներից ելնելեվ, Վարչությունն առաջարկություններ է ներկայացնում ՀՀ  կառավարության՝ տվյալ կազմակերպության բաժնետոմսերով հավաստված իրավունքները հավատարմագրային կառավարման, կոնցեսիոն պայմանագրով կառավարման հանձնելու, վերակազմակերպման կամ կազմակերպության լուծարման նպատակահարմարության վերաբերյա: Նախագծով նախատեսվում է տվյալ կազմակերկությունների վերաբերյալ, անհրաժեշտությունից ելնելով, համապատասխան առաջարկները ընդունվելու դեպքում, ՀՀ կառավարություն ներկայացնել որոշման նախագիծ:

	3.
	Տվյալ բնագավառում իրականացվող քաղաքականությունը 

	
	«Հայաստանի Հանրապետության կառավարության 2010 թվականի ապրիլի 29-ի N 474-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման անհրաժեշտությունը բխում է պետական մասնակցությամբ առևտրային կազմակերպությունների գործունեության արդյունավետության բարձրացմամբ:

Ներկայումս գործում է 2015-2017 թվականների պետական գույքի կառավարման ծրագիրը (ՀՀ կառավարության 16.04.2015թ.  N 411-Ն որոշմամբ): Պետական գույքի կառավարման ծրագիրն արդիական լինելու հանգամանքից ելնելով ՀՀ կառավարության 2010 թվականի ապրիլի 29-ի N 474-Ն որոշման մեջ կատարվել են փոփոխություններ և լրացումներ:
Պետական մասնակցությամբ առևտրային կազմակերպությունների գործունեության արդյունքներից ելնելով  լիազոր պետական կառավարման մարմնի հետ քննարկման արդյունքում ՀՀ կառավարություն ներկայացնել կոնկրետ առաջարկություններ կազմակերպությունների բաժնետոմսերով հավաստված իրավունքները հավատարմագրային կառավարման հանձնելու, վերակազմակերպման կամ լուծարման վերաբերյալ:    

	4.
	 Կարգավորման նպատակը և բնույթը 

	
	Պետական մասնակցությամբ առևտրային կազմակերպությունների գործունեության արդյունքներից ելնելով  լիազոր պետական կառավարման մարմնի հետ քննարկման արդյունքում ՀՀ կառավարություն ներկայացնել կոնկրետ առաջարկություններ կազմակերպությունների մասնավորեցման, բաժնետոմսերով հավաստված իրավունքները հավատարմագրային կառավարման հանձնելու, վերակազմակերպման կամ լուծարման վերաբերյալ:    

	5.
	 Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից: 

	6.
	 Ակնկալվող արդյունքը 

	
	«Հայաստանի Հանրապետության կառավարության 2010 թվականի ապրիլի 29-ի N 474-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման արդյունքում կիրականացվի կազմակերպությունների գործունեության արդյունավետության բարձրացում:

	7.
	 Այլ տեղեկություններ

	
	Չկան:


«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԱՊՐԻԼԻ 29-Ի N 474-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԷԱԿԱՆ ՓՈՓՈԽՈՒԹՅՈՒՆՆԵՐ ՏԵՂԻ ՉԵՆ ՈՒՆԵՆԱ:

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Նախագծի ընդունման դեպքում այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանա:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Նախագիծը չի հակասում միջազգային պայմանագրերով ստանձնած պարտավորություններին և չի առաջացնում նոր պարտավորություններ:

	3
	Այլ տեղեկություններ (եթե այդպիսիք առկա են)

	
	Չկան:


	Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	
	 Նախագիծը տեղադրվել է ՀՀ կառավարությանն առընթեր պետական գույքի կառավարման վարչության ինտերնետային պաշտոնական կայքում՝ www.spm.am – ում: 

	2
	Հասարակության մասնակցությունը նախագծմանը և/կամ քննարկումներին

	
	Այդպիսի մասնակցության անհրաժեշտություն չի առաջացել:

	3
	Այլ տեղեկություններ (եթե այդպիսիք առկա են)

	
	Չկան: 


Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԱՊՐԻԼԻ 29-Ի N 474-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐՆ ՈՒ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ  ԱՌՆԵԼՈՒ  ՎԵՐԱԲԵՐՅԱԼ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացու-թյուն
	Կատարված փոփոխությունները

	1
	2
	3
	4

	1. ՀՀ աշխատանքի և սոցիալական հարցերի նախարարություն
N ԱԱ/ԿԲ/4789-16,

02.06.2016թ
	Առաջարկություններ և դիտողություններ չունի:
	-
	-

	2. ՀՀ սփյուռքի նախարարություն
N01/16.1/1069-16,

02.06.2016թ.
	Առաջարկություններ և դիտողություններ չունի:
	-
	-

	3.ՀՀ արտաքին գործերի նախարարություն
N 1111/21967-16,

03.06.2016թ.
	Առաջարկություններ և դիտողություններ չունի:
	-
	-

	4. ՀՀ մշակույթի նախարարություն
N01/7.1/2599-16,

06.06.2016թ.
	Առաջարկություններ և դիտողություններ չունի:
	-
	-

	5. ՀՀ առողջապահության նախարարություն
N ԱՄ/06.1/6037-16

06.06.2016թ.
	Առաջարկություններ և դիտողություններ չունի:
	-
	-

	6. ՀՀ էներգետիկայի և բնական պաշարների նախարարություն
N 01/13/2820-16,

06.06.2016թ.
	Նախագիծի վերաբերյալ սկզբունքորեն   դիտողություններ չունի : Առաջարկվում է  միայն  որոշման նախագծի 17.2 կետը վերախմբագրել, հաշվի առնելով, որ «կառավարման գործընթացը համակարգում է» արտահայտությունը   լայն իրավասության շրջանակներ է ընդգրկում, իսկ ՀՀ կառավարությանն առընթեր  պետական գույքի կառավարման վարչությունը կարող է և չունենալ տվյալ կազմակերպության 1000% բաժնեմասի կառավարման լիազորություն:
	Ընդունվել է
	Պարզաբանում Նախագծում 17.2 կետը չկա, դա վերաբերում է նախագծի 14.2. կետին, որը հանվել է նախագծից: 

	7. ՀՀ սպորտի և երիտասարդության նախարարություն

N 1/09/679-16,

069.06.2016թ.
	Առաջարկություններ և դիտողություններ չունի:
	
	

	8. ՀՀ տրանսպորտի և կապի նախարարություն
N 01/15.1/7120-16,

07.06.2016թ.
	Նախագծից առաջարկում եմ հանել 14.2 կետը, նկատի ունենալով, որ նշված կետում հստակեցված չեն ՀՀ կառավարությանն առընթեր պետական գույքի կառավարման վարչության կողմից պետական և պետական մասնակցությամբ առևտրային կազմակերպությունների կառավարման գործընթացի համակարգման մեխանիզմները և իրավական հիմքերը
	Ընդունվել է 
	Նախագիծը խմբագրվել է և 14.2. կետը հանել է:

	9. ՀՀ քաղաքաշինության նախարարություն
01/18.1/3051-16.

08.06.2016թ.
	Առաջարկություններ և դիտողություններ չունի:
	-
	-

	10. ՀՀ արտակարգ իրավիճակների նախարարություն
N 1/06.1/6876-16,

08.06.2016թ.
	Առաջարկություններ և դիտողություններ չունի:
	-
	-

	11. ՀՀ տարածքային կառավարման եւ զարգացման նախարարություն
N 01/21/1917-16

09.06.2016թ.
	Առաջարկություններ և դիտողություններ չունի:
	-
	-

	12. ՀՀ բնապահպանության նախարարություն
N 1/04.3/11097-16,

09.06.2016թ.
	Առաջարկություններ և դիտողություններ չունի:
	-
	-

	13. ՀՀ գյուղատնտեսության նախարարություն
N ՍԿ/ՀՆ/4658-16,

09.06.2016թ.
	Առաջարկվում է՝  խմբագրել Նախագծի 1-ին կետի 9-րդ ենթակետով նոր խմբագրությամբ շարադրվող 12-րդ կետը, հաշվի առնելով, որ ՀՀ կառավարության 2010 թվականի ապրիլի 29-ի N 474-Ն որոշումն ուժի մեջ է մտել դեռևս 2010 թվականի մայիսի 13-ին և դրանով նախատեսված տեղեկատվությունն արդեն իսկ ներկայացվել է:
	Չի ընդունվել:
	Քանի, որ նախագծով  նախատեսված է որոշման 12-րդ կետը ներկայացնել նոր խմբագրությամբ, որով պետք է  Կազմակերպությունների լուծարման գործընթացի վերաբերյալ տեղեկատվությունը ներկայացվեն Վարչություն, և որը պետք է կրի շարունակական բնույթ, իսկ որոշման մեջ կատարված փոփոխությունը  նշվում է տվյալ կետի վերջում, ըստ իրավական ակտի ընդունման օրի, ամիսի, տարի և համարի:

	14. ՀՀ ֆինանսների նախարարություն

N 01/11-1/16195-16,

10.6.2016թ.
	Առաջարկություններ և դիտողություններ չունի:
	-
	-

	15. ՀՀ կրթության և գիտության նախարարություն
N 01/12.2/6599-16,

10.06.2016թ.
	Նախագծի 14.2 կետի հիմնավորվածությունը հստակ չէ, և առաջարկում է որոշման նախագծից հանել 14.2 կետը, քանի որ պետական, պետական մասնակցությամբ առևտրային կազմակերպությունների կառավարման գործընթացը կարգավորվում է «Բաժնետիրական  ընկերությունների մասին» ՀՀ օրենքի, պետական կառավարման մարմինների և կազմակերպությունների կանոնադրությունների, այլ իրավական ակտերում ամրագրված համապատասխան դրույթներով:
	Ընդունվել է:
	Նախագիծը խմբագրվել է և 14.2 կետը հանվել:

	16. ՀՀ էկոնոմիկայի նախարարություն

N 02/21.2/4750-16,

14.06.2016թ.
	1. Նախագծի 1-ին կետի 6)-րդ ենթակետը շարադրել հետևյալ խմբագրությամբ «6) որոշման 6-րդ կետը հանել», քանի որ «Բաժնետիրական ընկերությունների մասին»  Հայաստանի Հանրապետության օրենքի 83-րդ հոդվածի 1-ին մասի համաձայն «Խորհուրդը պետք է ստեղծվի 50 և ավելի բաժնետեր ունեցող Ընկերությունում», իսկ որոշմամբ խորհրդի ստեղծման պարտադիր պայման է սահմանվում  «50-ից ավելի տոկոս պետական մասնակցությունը» և «Հաշվապահական հաշվառման մասին» Հայաստանի Հանրապետության օրենքի 24-րդ հոդվածի համաձայն խոշոր համարվող այն կազմակերպությունները, որոնց իրացման շրջանառության կամ ակտիվների արժեքը գերազանցում է մեկ միլիարդ դրամը, ինչը հակասում է «Բաժնետիրական ընկերությունների մասին» օրենքի վերը նշված դրույթին: Նախագծով առաջարկվող դրույթի ընդունման դեպքում խորհուրդներ պետք է ստեղծվեն նաև 100 տոկոս պետական մասնակցությամբ և խոշոր համարվող կազմակերպություններում, այն դեպքում, որ խոշոր համարվելու պայմանները հաստատուն չեն և ենթակա են հաճախակի փոփոխությունների կախված  ընկերությունների գործունեության ծավալների աճով կամ նվազմամբ, կամ ակտիվների մեծությունը կարող է փոփոխվել գույքի կազմի քանակային փոփոխություններով, կամ արժեքային փոփոխություններով, ինչը կարող է տեղի ունենալ ակտիվների, շարժական և անշարժ գույքի շուկայական վերագնահատումների ժամանակ, արդյունքում խորհուրդները կստեղծվեն կամ կվերանան` կանոնադրություններում կկատարվեն փոփոխություններ:
	1. Ընդունվել է:
	1. Նախագիծը խմբագրվել է՝ հաշվի առնելով ներկայացված առաջարկը  որոշման 6-րդ կետը առաջարկվում է հանել: 

	
	2. Վերը նշվածի կապակցությամբ ենթակա է խմբագրման նաև Նախագծի 1-ին կետի 7)-րդ ենթակետը, որում առաջարկում ենք «կետում» բառից հետո ավելացնել ««սույն որոշման 6-րդ կետի համաձայն ստեղծվող» բառերը փոխարինել «50-ից ավելի տոկոս պետական մասնակցությամբ ընկերություններում գոյություն ունեցող»» բառերով:
	2.Ընդունվել է:
	2. Նախագիծը խմբագրվել է:

	
	3. Նախագծի 1-ին կետի 8)-րդ ենթակետը հանել, քանի որ նպատակահարմար չէ ամեն տարի ներկայացնել պետական մասնակցության պահպանման մասին հիմնավորվածություն, առավել ևս, որ պետական գույքի մասնավորեցման ծրագրերում արդեն իսկ ներառված են մասնավորեցման ենթակա գրեթե բոլոր կազմակերպությունները: Առաջարկվող դրույթի ընդունման դեպքում ամեն տարի մարմինները ստիպված կլինեն ներկայացնել նույն բովանդակության տեղեկատվություն: Որպես տարբերակ առաջարկում ենք «յուրաքանչյուր տարվա մինչև հուլիսի 30-ը»  բառերը փոխարինել «ըստ նպատակահարմարության» բառերով,
	3.Ընդունվել է:
	3.Նախագիծը խմագրվել է, ըստ առաջարկի «յուրաքանչյուր տարվա մինչև հուլիսի 30-ը»  բառերը փոխարինվել են «ըստ նպատակահարմարության» բառերով,

	
	4. Նախագծի 1-ին կետի 10)-րդ ենթակետում հստակեցման կարիք ունի «համակարգել» արտահայտությունը՝ դրանով իրականացման ենթակա գործառույթների մասով:
	4. Ընդունվել է: 
	4..Նախագիծը խմբագրվել է և 1-ին կետի 10-րդ ենթակետը ներկայացվել է նոր խմբագրությամբ:

	
	5. Նախագծի 1-ին կետի 11)-րդ ենթակետում «նախագիծ» բառից հետո լրացնել «ինչպես նաև մասնավորեցման ծրագրերում ընդգրկելու մասին Հայաստանի Հանրապետության օրենքի նախագիծ» բառերով:
	5. Ընդունվել է: 
	5. Նախագիծը խմբագրվել է ըստ ներկայացված առաջարկության:

	
	6. Նախագծի 1-ին կետի 11)-րդ ենթակետում «14.1. և 14.2. կետերով» բառերը փոխարինել «14.1 կետով» բառերով, և հանել «14.2. Սահմանել, որ պետական, պետական մասնակցությամբ առևտրային կազմակերպությունների կառավարման գործընթացը համակարգում է Հայաստանի Հանրապետության  կառավարությանն առընթեր պետական գույքի կառավարման վարչությունը:» բառերը, քանի որ «Պետական գույքի կառավարման մասին» Հայաստանի Հանրապետության օրենքի 7-րդ հոդվածով պետական գույքի կառավարման ոլորտում լիազորված մարմնին պետական մասնակցությամբ առևտրային կազմակերպությունների կառավարման գործընթացի համակարգման իրավասություններ վերապահված չեն: Բացի դրանից հստակեցման կարիք ունի «համակարգել» արտահայտությունը՝ դրանով իրականացման ենթակա գործառույթների մասով:
	6. Ընդունվել է: 
	6. Նախագիծը խմբագրվել է  և 14.2 կետը հանվել:

	17.ՀՀ պաշտպանության նախարարություն

N Պն/510-1094,

15.06.2016թ.
	Առաջարկություններ և դիտողություններ չունի:
	-
	-

	«ԻՐԱՎԱԿԱՆ ԱԿՏԵՐԻ ՄԱՍԻՆ»  ՀՀ  ՕՐԵՆՔԻՆ ՀԱՄԱՊԱՏԱՍԽԱՆ ՆԱԽԱԳԾԻ ԿԱՐԳԱՎՈՐՄԱՆ ԱԶԴԵՑՈՒԹՅԱՆ 

ԳՆԱՀԱՏՄԱՆ ԱՐԴՅՈՒՆՔՆԵՐԻ ՄԱՍԻՆ



	ՀՀ էկոնոմիկայի նախարարություն,

N 01/10.5/5379-16,

04.07.2016թ.
	      Նախագծով կարգավորվող շրջանակները չեն առնչվում որևէ առանձին ապրանքային շուկայի հետ, ուստի և Նախագծի ընդունմամբ որևէ առանձին ապրանքային շուկայում մրցակցային դաշտի վրա ազդեցություն լինել չի կարող:

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:

       Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա կնախատեսվի չեզոք ազդեցություն
	-
	-

	ՀՀ աշխատանքի և սոցիալական հարցերի նախարարություն,

N ԱԱ/ՀՄ-2-3/5697-16

28.06.2016թ.
	     Նախագիծը`

     ա) ռազմավարական կարգավորման ազդեցության տեսանկյունից ունի չեզոք ազդեցություն.

     բ) շահառուների վրա կարգավորման ազդեցության տեսանկյունից ունի չեզոք ազդեցություն:
	-
	-

	ՀՀ ֆինանսների նախարարություն,

N  01/83-5/16956-16

22.06.2016թ.
	Նախագծի ընդու​նումը ՀՀ պետական և համայնքների բյու​ջեների եկա​մուտների և ծախսերի վրա կունենա չեզոք ազդեցություն: 
	-
	-



	ՀՀ արդարադատության նախարարություն,

N 01/14/8404-16,

04.07.2016թ
	Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

Նախագիծը համապատասխանում է ՀՀ օրենսդրության պահանջներին:
	-
	-

	ՀՀ բնապահպանության նախարարություն,

N 1/05.3/11253-16,

29.06.2016թ.
	1. «Հայաստանի Հանրապետության կառավարության 2010թ. ապրիլի 29-ի N 474-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` Որոշում) ընդունման արդյունքում շրջակա միջավայրի oբյեկտների`  մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

2.  Որոշման նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

3.  Որոշման  նախագիծը բնապահպանության ոլորտին  չի առնչվում,  այդ  ոլորտը կանոնակարգող իրավական ակտերով ամրագրված uկզբունքներին և պահանջներին չի  հակասում: 

Որոշման կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում  է: 
	-
	-

	ՀՀ առողջապահության նախարարություն

N ԱՄ/06.1/6716-16

17.06.2016թ.
	Նախագծի  ընդունումը առողջապահության բնագավառի վրա ազդեցություն չի ունենա:
	-
	-


«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԱՊՐԻԼԻ 29-Ի N 474-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ԵԶՐԱԿԱՑՈՒԹՅՈՒՆԸ ՀԱՇՎԻ  ԱՌՆԵԼՈՒ  ՎԵՐԱԲԵՐՅԱԼ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ կառավարության աշխատակազմ
N 02/23.15/10524-16,

20.07.2016թ.
	1. Նախագծի 1.8-րդ կետով առաջարկվում է որոշման 8-րդ կետում կատարել փոփոխություն և սահմանել, որ պետական կառավարման մարմինները պետական մասնակցության պահպանման հիմնավորվածությունը ՀՀ ԿԱ պետական գույքի կառավարման վարչություն են ներկայացնում ըստ անհրաժեշտության, ինչը կրում է անորոշ բնույթ՝ չսահմանելով հիմնավորվածություն ներկայացնելու  դեպքերը և ժամկետները:

Առաջարկվում է նախագիծը խմբագրել և տարանջատել պետական  մասնակցության պահպանման և չպահպանման հիմնավորվածություն ներկայացնելու դեպքերը և ժամկետները:
	1. Ընդունվել է:
	1. Նախագծի 1-ին կետի 8-րդ ենթակետը խմբագրվել է,  համաձայն որի  պետական կառավարման մարմինները պետական մասնակցության պահպանման հիմնավորվածությունը ՀՀ ԿԱ պետական գույքի կառավարման վարչություն են ներկայացնելու յուրաքանչյուր եռամյա ծրագրի վերջին տարվա մինչև դեկտեմբերի 31-ը: 

	
	2. Նախագիծը ևս մեկ անգամ քննարկել՝

ա) ՀՀ վարչապետի 2016 թվականի հուլիսի 14-ի N 02/11.5/10251-16 հանձնարարականով ներկայացված, բարձրաստիճան պաշտոնատար անձանց էթիկայի հանձնաժողովի առաջարկությունների համատեքստում,

բ) հաշվի առնելով «Պետական գույքի կառավարման մասին» ՀՀ օրենքի 8-րդ գլխի պահանջները,  իրավական կարգավորման անհարկի կրկնություններից խուսափելու նպատակով:
	2. Ընդունվել է:
	2.ա) հիմք ընդունելով  Բարձրաստիճան պաշտոնատար անձանց էթիկայի հանձնաժողովի կողմից իրականացված ուսումնասիրության արդյունքները և ղեկավարվելով «Հանրային ծառայության մասին» ՀՀ օրենքի 43-րդ հոդվածի 1-ին մասի 3-րդ կետով՝  նախագծի 1-ին կետի 7-րդ ենթակետում լրացվել է դրույթ՝ համաձայն որի խորհրդի նախագահ չեն կարող ընտրվել «Հանրային ծառայության մասին» Հայաստանի Հանրապետության օրենքի 5-րդ հոդվածի 1-ին մասի 15-րդ կետով սահմանված բարձրաստիճան պաշտոնատար անձինք,

բ) «Պետական գույքի կառավարման մասին» ՀՀ օրենքի 8-րդ գլխի պահանջների վերաբերյալ հայտնում ենք, որ ծրագիրը չի պարունակում միևնույն կարգավորումները, որոնք նախատեսված են ՀՀ կառավարության 16.04.2015թ.  N 411-Ն որոշմամբ: Մեր առաջարկությամբ նախատեսվում է ապահովել պետական գույքի կառավարման ծրագրի գործողության ավարտից բխող՝ նոր ծրագրի համար անհրաժեշտ տեղեկատվության ստացումը:

	
	3. Առաջարկվում է նախագծի հիմնավորումը խմբագրել և յուրաքանչյուր փոփոխության ենթարկվող, լրացվող կետի մասով ներկայացնել հստակ հիմնավորում:
	3. Ընդունվել է 
	3. Հիմնավորումը խմբագրվել է յուրաքանչյուր փոփոխության և լրացման մասով  ներկայացվել է հստակ հիմնավորում:

	ՀՀ կառավարության աշխատակազմ,

N 02/23.12/11213-16,

29.07.2016թ.
	1.Նախագծի 1-ին կետի 1-ին ենթակետից անհրաժեշտ է հանել «գործող» բառը, իսկ վերջնամասում «որը պետական գույքի կառավարման ոլորտում իրականացվող հաջորդական գործողությունների համախումբ է» բառերը համապատասխանեցնել «Պետական գույքի կառավարման մասին» ՀՀ օրենքի 4-րդ հոդվածի 1-ին մասի 6-րդ կետին,
	1. Ընդունվել է:
	1. Նախագծի 1-ին կետի 1-ին ենթակետը խմբագրվել է:

	
	2. 3-րդ և 4-րդ կետերը խնդրահարույց են, քանի որ դրանցով փոփոխվող որոշման 2-րդ կետը մասամբ կրկնում է իսկ մասամբ չի համապատասխանում «Պետական գույքի կառավարման մասին» ՀՀ օրենքի 18-րդ հոդվածին, հետևաբար անհրաժեշտ է վերացնել անհամապատասխանությունները,
	2. Ընդունվել է:
	«Պետական գույքի կառավարման մասին» ՀՀ օրենքի 18-րդ հոդվածի և որոշման 2-րդ կետի անհամապատասխանությունները վերացնելու նպատակով որոշման 2-րդ կետը ներկայացվել է նոր խմբագրությամբ (նախագծի 3-րդ և 4-րդ ենթակետերը միավորվել են և դարձել 3-րդ ենթակետ):

	
	3. 6-րդ ենթակետի հիմնավորումը ընդունելի չէ, քանի որ 50-ից պակաս բաժնետեր ունեցող բաժնետիրական ընկերությունները կարող են խորհուրդ ունենալ կամավորության սկզբունքով, ինչը բխում է «Բաժնետիրական ընկերությունների մասին. ՀՀ օրենքի 83-րդ հոդվածից, հետևաբար գործող որոշման 6-րդ կետը այդ շրջանակներում կայացված բաժնետիրոջ որոշում է՝ այլ ոչ նույն օրենքի 83-րդ հոդվածի 1-ին մասով սահմանված պահանջի հակասություն:
	3.  Ընդունվել է:
	3. Հիմնավորումը վերաշարադրվել է:

	
	4. 9-րդ ենթակետից անհրաժեշտ է հանել «այնուհետ» բառը
	4. Ընդունվել է:
	9-րդ ենթակետը խմբագրման արդյունքում դարձել է 8-րդ ենթակետ և «այնուհետ» բառը հանվել է:

	ՀՀ կառավարության աշխատակազմ,

N  02/23.17/15477-16,

17.10.2016թ.


	1. Որոշման նախագծի 1-ին կետի 5-րդ ենթակետով առաջարկվում է ուժը կորցրած ճանաչել Հայաստանի Հանրապետության կառավարության 2010 թվականի ապրիլի 29-ի «Պետական գույքի կառավարումը համակարգելու մասին»  N 474-Ն որոշման 6-րդ կետը՝ «Բաժնետիրական ընկերությունների մասին» Հայաստանի Հանրապետության օրենքի 83-րդ հոդվածին համապատասխանեցնելու հիմնավորմամբ: Հարկ է նշել, որ նշած օրենքը խորհուրդ ստեղծելու պարտավորություն իմպերատիվ կերպով նախատեսում է միայն 50 և ավելի բաժնետեր ունեցող ընկերությունների համար, իսկ մինչև 50 բաժնետեր ունեցող ընկերությունում խորհուրդ ստեղծելը պարտադիր չէ, և ըստ էության համապատասխան իրավասությունը վերապահված է բաժնետերերին: Հաշվի առնելով վերոգրյալը՝ գտնում ենք, որ 50 տոկոս և ավել պետական մասնակցությամբ ընկերություններում խորհուրդ ստեղծելու հարցն ըստ էության կարող է որոշվել հենց պետության կողմից ՀՀ կառավարության որոշմամբ՝ որպես բաժնետիրոջ օրենքով չսահմանափակված իրավունք: Ուստի, առաջարկում ենք, նախագծով ոչ թե ուժը կորցրած ճանաչել որոշման 6-րդ կետը, այլ նախատեսել հստակ կանոնակարգում այն դեպքերի համար, որոնց ժամանակ թեպետև բաժնետերերի քանակը պակաս կլինի 50-ից, սակայն նպատակահարմար կլինի ստեղծել խորհուրդ:
	1. Ընդունվել է:
	Նախագիծը խմբագրվել է: Հարկ եմ համարում նշել, որ որոշման 6-րդ կետն ուժը կորցրած ճանաչելու մասին դրույթն առաջարկվել էր ՀՀ էկոնոմիկայի նախարարության կողմից՝ նախագծի վերաբերյալ  ներկայացված կարծիքում (տես՝ ՀՀ էկոնոմիկայի նախարարության նախագծի վերաբերյալ կարծիքը): Նախագծի 5-րդ ենթակետով ներկայացված  որոշման 6-րդ կետն ուժը կորցրած ճանաչելու դրույթը փոխարինվել է, համապատասխան դրույթով՝ ըստ ներկայացված առաջարկության: Մասնավորապես՝ «24-րդ հոդվածի» բառից հետո լրացվել են «1.1. մասի, ինչպես նաև հինգ հարյուր միլիոն և ավելի դրամ արժեքով ակտիվներ ունեցող այն առևտրային կազմակերպություններում, որոնք երեք տարիների ընթացքում աշխատել են վնասով» բառերըով:


	
	2. Որոշման 7-րդ կետով առաջարկվող խմբագրության վերաբերյալ առաջարկում ենք, նշված կետում նախատեսել դրույթ համաձայն որի, թեպետ խորհրդի նախագահը կընտրվի խորհրդի անդամների կողմից, սակայն խորհրդի պետական հատվածը ներկայացնող անդամները կներկայացնեն խորհրդի նախագահի մեկ միասնական թեկնածու:
	Ընդունվել է:
	Նախագծի 6-րդ ենթակետով ներկայացվել է որոշման 7-րդ կետի նոր խմբագրված տարբերակը,  որտեղ լրացվել է՝ պետական մարմինների  ներկայացուցիչների կողմից խորհրդի նախագահի նախապես համաձայնեցված մեկ միասնական  թեկնածու ներկայացնելու դրույթը:


